კონკურსი შეზღუდული შესაძლებლობის მქონე ბავშვთა მომსახურებებისთვის იურიდიული პირ(ებ)ის გამოსავლენად

საქართველოს შრომის, ჯანმრთელობისა და სოციალური დაცვის სამინისტრო (შემდეგში-სამინისტრო) აცხადებს კონკურსს შეზღუდული შესაძლებლობის მქონე ბავშვთა დღის ცენტრის მომსახურებაზე სოფ.საგურამოში. მცხეთის მუნიციპალიტეტი.

1. კონკურსში გამარჯვებულ ორგანიზაციას მომსახურების გასაწევად სამინისტრო სსიპ სოციალური მომსახურების სააგენტო გადასცემს მიწის ნაკვეთისა და შენობას. (საკადასტრო კოდი 72.06.08.739, შენობა-ნაგებობა N2).
2. გამარჯვებულმა ორგანიზაციამ უნდა უზრუნველყოს აღნიშნული ქონების აღჭურვა და სამინისტროში შშმ ბავშვთა დღის ცენტრის მომსახურების რეგისტრაციისთვის საჭირო პირობების დაკმაყოფილება. 
3. მომსახურება უნდა ეფუძნებოდეს , შშმ პირთა (მ.შ შშმ ბავშვთა)  დღის ცენტრის და ბავშვზე ზრუნვის სტანდარტებს, სახელმწიფო პროგრამის მოთხოვნებსა და სხვა კანომდებლობით დადგენილ ნორმებს.

4.  კონკურსში მონაწილეობის მიღება შეუძლია ყველა დაინტერესებულ იურიდიულ  პირს, რომელიც აკმაყოფილებს ,,შეზღუდული შესაძლებლობის მქონე ბავშვთა მომსახურებებისთვის იურიდიული პირ(ებ)ის გამოსავლენად საკონკურსო პირობების დამტკიცების თაობაზე“ საქართველოს შრომის, ჯანმრთელობისა და სოციალური დაცვის მინისტრის 2016 წლის 15 სექტემბრის N 01-207/ო   ბრძანებით განსაზღვრულ მოთხოვნებს.

5. კონკურსში მონაწილე იურიდიულმა პირებმა საკონკურსო დოკუმენტაცია უნდა შეიტანონ კომისიის სახელზე არა უგვიანეს 2016 წლის 26 სექტემბრის 13.00 საათისა, საქართველოს შრომის, ჯანმრთელობისა და სოციალური დაცვის სამინისტროში, მისამართზე: ქ. თბილისი, წერეთლის გამზ. №144. საკონკურსო დოკუმენტაციის მიღებას უზრუნველყოფს კომისიის სამდივნო.

6.  საკონკურსო დოკუმენტაცია და ამავე დოკუმენტაციის ელექტრონული ვერსია, ჩაწერილი CD დისკზე, უნდა იყოს წარმოდგენილი დალუქული კონვერტით, რომელზეც უნდა იყოს მითითებული იურიდიული პირის დასახელება და რეკვიზიტები. 

7. ზეპირ მოსმენებზე მოწვეული იქნებიან მხოლოდ იმ იურიდიული პირების წარმომადგენლები, რომელთა დოკუმენტაცია სრულად იქნება წარმოდგენილი.

8.  კომისიის მიერ კონკურსის შედეგების გამოცხადება ხდება კონკურსის დასრულებიდან არა უგვიანეს  5 სამუშაო დღის ვადაში.









საკონკურსო პირობები

კონკურსში მონაწილეობის მისაღებად დაინტერესებულმა იურიდიულმა პირებმა დანართი №2 -ის  შესაბამისად უნდა წარმოადგინონ საკონკურსო განაცხადი და შემდეგი სახის თანდართული დოკუმენტაცია:
ა) საქართველოში რეგისტრირებული იურიდიული პირის წესდება;
ბ) ცნობა სახელმწიფოს წინაშე საგადასახადო დავალიანებების შესახებ;
გ) ინფორმაცია შეზღუდული შესაძლებლობის მქონე ბავშვების მოვლის, ფუნქციური უნარების განვითარებისა და სოციალური ინკლუზიის ხელშეწყობის შესახებ ორგანიზაციის ხედვისა და მის მიერ მოწოდებული მეთოდის და გამოცდილების შესახებ;
დ) ინფორმაცია შეზღუდული შესაძლებლობის  მქონე ბავშვთა მომსახურებისათვის საჭირო პერსონალის   რაოდენობის,  ფუნქციების და სამუშო გრაფიკის გადანაწილების შესახებ;
ე) ინფორმაცია იმის შესახებ, თუ რა დამატებითი ძირითადი საშუალებები და ტექნიკური ბაზა და რა დროით დაეთმობა  მომსახურებას: აღჭურვილობა, ავეჯი, კომპიუტერული ტექნიკა, თანხა და მასალები. 
ვ) ინფორმაცია ორგანიზაციის მიერ მობილიზებული სხვა დონორის, სპონსორის, ან ორგანიზაციის წვლილის შესახებ (ასეთის არსებობის შემთხვევაში). (წვლილი შეიძლება იყოს ძირითადი საბრუნავი საშუალებების, მატერიალურ-ტექნიკური აღჭურვილობის, ადამიანური რესურსების, ან ნებისმიერი სხვა სახის); 
ზ) ინფორმაცია ბავშვზე ზრუნვის სფეროში სხვადასხვა სახის (მათ შორის მიმდინარე) პროგრამების/პროექტების განხორციელების თაობაზე (ასეთის არსებობის შემთხვევაში),  მათ შორის ინფორმაცია შშმ ბავშვებთან მუშაობისას დღის ცენტრის მართვის გამოცდილების თაობაზე   (მოკლე აღწერილობა);
თ)  ინფორმაცია ორგანიზაციის ზოგად მენეჯმენტში და ადმინისტრირებაში ჩართული პირების შესახებ, მათი ავტობიოგრაფია და კვალიფიკაცია; 
ი)  ინფორმაცია ორგანიზაციაში მომსახურების ხარისხის მართვის  (ხარისხის მონიტორინგის, თანამშრომელთა შეფასების, სხვა) მეთოდოლოგიის შესახებ;
კ)  ინფორმაცია ძალადობისა და უგულვებელყოფისაგან ბავშვის დაცვისთვის  ორგანიზაციის შიდა პროცედურების შესახებ; 
ლ) ხედვა მომსახურების და ორგანიზაციის განვითარების შესახებ.
მ)  მხარეთა  ვალდებულებები და დამატებითი პირობები განისაზღვრება შესაბამისი ხელშეკრულებით.

	 

დამატებითი ინფორმაციის მიღება შეგიძლიათ შემდეგ ნომერზე: +995 032 510037 (შიდა-0515; 0536)    თამარ გოცაძე, ია მგელაძე.

